
STUDIA PINDARICA.

1. Isthmiorum carminum tertium et quartum coniuncta traduntur in iis libris, qui
etiam carmen IT cum tertio coniunctum habent, separata vero in Vat. B., codice praestan-
tissimo, atque etiam a scholiastis videntur esse distincta. Plerique tamen recentioris
aetatis viri docti, ne duo eodem metro scripta carmina haberent, in unum coniunxe-
runt excepto Th. Bergkio, qui, cum in unum illa si coniungerentur, multae gravesque
orerentur difficultates, rursus divisit, ita tamen, ut et carmen III iusto carere diceret
prooemio neque carminis IV institutum ita ut par esset absolvi. Quae consulto iisdem
numeris scripta esse censet vir egregius, quoniam »in honorem eiusdem victoris haud
dubie brevi intervallo et maius et minus carmen compositum« sit. Denique Isthm. IV
ante Isthm. III factum esse observavit.!)

Post Bergkium alii aliam viam ingressi sunt homines docti cum Hermanno »quidvis
potius tentandum, quam disiungenda carmina eodem metro scriptas existimantes. Quo
ex numero solus Constantinus Bulle?) auditu dignus, qui eo potissimum differt a Berg-
kio, quod Pindarum Isthmio IV quamvis integro carmini, cum alteram victoriam Melissus
reportavisset, duodeviginti versus (= Isthm. III Bergkii) praefixisse opinatur; et hoc
quidem ita egregie fecisse poetam, ut etiam elegantiorum quorundam hominum iudicio
partes duae una quasi forma percussae esse videantur. Accuratius paullo examinantibus
nobis ne dubitationem moveant nonnulla inter se parum convenientia, Bulle locum
Goethianum confert.?)

Sed ut non dicam quantum distent nostrae aetatis homines legendo potius quam
audiendo poémata percipere sueti a Graecis illis auditoribus dumtaxat iisque inter au-
diendum ct attentissimis et sagacissimis: illud Goethianum id est, quod tolerari possit,*)
haec duo Pindari carmina in unum coniuncta ferri nullo modo possunt. Non moror quae
in prima carminis IV stropha, si excipit illa epodum carminis LII, neminem non offen-

1) v. PLG3 p. 258, Heynii ed. 21 p. 599.

?) vide progr. schol. prim. Brem. 1869, Jahn. ann. vol. CILI (1871) p. 535 ss,
8) epilog. ad Schilleri carm. de eampana str. 11 et 2.

4) cf. etiam Uhlandi carmen de poetae reditu.

dunt:') carminum rationes omnino diversae sunt. Nam in carm. IV Isthmiaca victoria
praedicatur tanquam post diuturnam caliginem prima lux, quae priscum gentis splendorem
aliquantisper obscuratum restituat, tertium carmen duas Melissi victorias, alteram Isth-
miacam, alteram Nemeaeam, laudat ut non miras in gente victoriis et divitiis antiquitus
insigni. Quid, quod in utroque carmine universi generis humani fortunam parum con-
stantem affert poeta? At vide quam diverso id faciat consilio! Etenim in quarto quidem
victorem vult consolari, in tertio eoque procul dubio post illud composito (v. Bergk. PLG*
p- 253, Bullii progr. Brem. p. 9ss.) admonere. Denique ineptissimum foret ¢. IV cum
tertio coniunctum propter IIl, 5—6: mlariag d¢ gpévesow ody opa¢ wdvra ypbévov
ddldwy épdsi (0Afog). — Quae cum ita sint, rectissime Bergkium carmina distinxisse
arbitramur. — Iam accuratius age sis considera c. III: »Si quis aut certaminibus gloriosis
aut divitiis felix compescit animi insolentiam, dignus est landibus civium suorum. Divinitus
enim homines virtutibus praediti sunt; maiore autem pii utuntur prosperitate, impii
minore.« Apparet summam strophae positam esse in commendanda moderatione et pie-
tate. Pergit poeta: »Oportet autem pro gloriose factis virum bonum carmine celebrare. . .
Ac duabus adeo victoriis reportatis, quarum altera curulis est, ad hilaritatem animum
convertat Melissus. Qui virtutem congenitam non dedecorat. Nostis enim Cleonymi glo-
riam curulem, Labdacidis autem cum cognati essent (sc. Cleonymidae), divitias permea-
bant (deéoreyov cum Herm.) satis amplas ad suscipiendos labores quadrigales. Sed vita
hominum alia alias mutare solet, invulnerabiles soli dei.« — Quid igitur? Commemoratis
victoriis orationem recurrere ad sententiam in initio positam animadverteris. Victorem
enim et gloriosum et divitem admonere vult poeta, ne in tanta prosperitate hominem se
esse obliviscatur, Equidem nihil desidero hoc in carmine. Quod non minus mihi videtur
esse absolutum et perfectum quam Ol XI (X) aut Pyth. VII. Denique carmen desinit
similem in sententiam atque Ol VII: v 82 g polpa ypdvov dldor’ dAdoiu: Siaediaanaw
abpat. — A verbis ot poc Ye@y Exare xrh. (Isthm. IV, 1 = III, 19 vulg.) carmen inci-
pere posse megavit post alios Bergk, ego negare non audeo coll. OL XIII in. Tpwoodvp-
movixay — yvawaopar tav SAFiay Kipwdov, Pyth. IX. in. "E#éle yadrdomda [Mvdwovixay —
TeAeaxpdty — reywveiv, ubi quid canere velit in ipso limine poéta simpliciter significet.
Quod Nem. VI, 45 locum nostri similem afferunt, ut Isthm. IV a tertio separatum iusto
prooemio carere ostendant, id certe quod volunt non efficiunt. Namque abrupta subito
oratione novum quasi exordium capiens Pindarus Aeginae laudationem sic instituit: mia-
vetae wdvtodey loyiowawy dvtt mpocodot vieoy edxléa tdvde xoapsiv: émei xrd. Sed mitto

1) Mira prorsus de hoc loco protulit Mezger Jahn. ann. 1867 p. 396 —97; sed conf. Bullium progr.
Brem. 1869 p. 7 et 19.
2) vide praesertim Friederichs, stud. Pind. p. 97.






